
	     1. ՀՀ ֆինանսների նախարարություն
	22.05.2023թ.

	
	N 01/11-1/9968-2023

	ՀՀ ֆինանսների նախարարությունն ուսումնասիրել է «Պետական գույքն օտարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի: 
Միաժամանակ առաջարկում ենք նախագծին կից հիմնավորման մեջ նշել գույքի գնահատման ժամկետը (ՀՀ կառավարության 27․03․1998թ․ N 209 որոշմամբ հաստատված կարգի 2-րդ մասի 4-րդ կետի համաձայն)։

	Չի ընդունվել 
Օտարման առաջարկվող հողամասի գնահատում չի իրականացվել, քանի որ հոաղամասի օտարման գին է սահմանվել հողամասի շուկայական արժեքին մոտարկված կադաստրային արժեքը, որը սահմանված է ՀՀ կառավարության կողմից

	2. Կադաստրի կոմիտե
	22.05.2023թ.

	
	N ՍԹ/6695-2023

	Ի պատասխան Ձեր 2023 թվականի մայիսի 12-ի N ԳՍ//13471-2023 գրության՝ հայտնում ենք, որ «Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Հայաստանի Հանրապետության անվամբ գրանցված 01-005-0002-0110 կադաստրային ծածկագրով 1.0 հա մակերեսով հողամասի գործառնական նշանակությունը՝ խառը կառուցապատման է (իրավունքի պետական գրանցման N 21122022-01-0313 վկայական), սակայն, համաձայն գործող էլեկտրոնային կադաստրային քարտեզի և ՀՀ կառավարության 2009 թվականի դեկտեմբերի 24-ի «Հայաստանի Հանրապետության Երևանի քաղաքային համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին»                  N 1517-Ն որոշման՝ 01-005-0002-0110 կադաստրային ծածկագրով հողամասի գործառնական նշանակությունը՝ բնակելի կառուցապատման է:
Ուստի, առաջարկում ենք տվյալ անհամապատասխանությունը շտկելու նպատակով սխալի ուղղման դիմում ներկայացնել անշարժ գույքի պետական ռեգիստրի որևէ սպասարկման գրասենյակ կամ էլեկտրոնային եղանակով՝ e-cadastre.am էլեկտրոնային ծառայությունների մատուցման հարթակով:
	Ընդունվել է

